
ADAKAH INDUSTRI KECIL DAN 
SEDERHANA (IKS) MASIH SUKAR UNTUK 
MENGAMALKAN KESELAMATAN DAN 

KESIHATAN PEKERJAAN (KKP)? 

TIDAK BOLEH BERUBAH KEPADA LEBIH 
SELAMAT DAN SIHAT?
Laporan khas pelaksanaan program

WORK IMPROVEMENT FOR SMALL MEDIUM ENTERPRISES (WISE)



5.0 HASIL PELAKSANAAN PROGRAM 
WISE 2017

5.1 Analisis demografi

 Sebanyak 47 syarikat telah menyertai program WISE 
pada tahun 2017. Kesemua syarikat merupakan IKS yang 
berdaftar dengan Jabatan Keselamatan dan Kesihatan 
Pekerjaan (JKKP). 

 Rajah 5.1 menunjukkan bilangan pekerja di dalam setiap 
syarikat yang menyertai program ini. Daripada 47 buah 
syarikat, 2.2% memiliki pekerja kurang daripada 5 orang 
(industri mikro) , 86.7% di antara 5 hingga 75 orang (industri 
kecil) dan 11.1% di antara 75 hingga 200 orang pekerja 
(industri sederhana).

 

 Berdasarkan kepada rajah di atas, majoriti daripada 
peserta yang terlibat merupakan daripada sektor logam dan 
pemprosesan makanan & minuman dengan masing-masing 
merangkumi 24.4% dan 22.2% daripada keseluruhan 
peserta. Selain itu, terdapat juga peserta daripada industri 
lain-lain termasuklah tekstil, elektronik dan penghasilan 
bahan kimia.

5.2 Masalah berkaitan KKP yang dikenalpasti di dalam 
syarikat IKS

 Objektif utama audit KKP dijalankan adalah bagi 
mengenalpasti masalah-masalah yang dihadapi oleh 
syarikat terlibat berpandukan senarai semak yang telah 
dibangunkan oleh NIOSH. Terdapat 9 elemen yang telah 
dimasukkan ke dalam senarai semak yang digunakan dan 
elemen-elemen ini adalah berpandukan kepada elemen 
yang digunapakai di dalam modul latihan WISE yang 
dibangunkan oleh ILO. Berdasarkan rajah di atas, elemen 
pengurusan dokumen KKP adalah elemen yang paling 
banyak dikenalpasti sebagai elemen yang perlu dilakukan 
penambahbaikan oleh syarikat yang terlibat iaitu sebanyak 
95.6% daripada keseluruhan peserta. Data ini menunjukkan 
bahawa kebanyakan IKS masih tidak mempunyai dokumen-
dokumen berkaitan KKP seperti yang dikehendaki di bawah 
AKKP 1994. Ini diikuti oleh 4 bahagian iaitu 1) kemudahan 
kebajikan, 2) bangunan, 3) kawalan bahan bahaya dan 4) 
keselamatan mesin produktif sebanyak 86.7%.

6.0 AKTIVITI AUDIT KKP YANG DIJALANKAN

5.3 Penambahbaikan yang telah dilaksanakan oleh pihak syarikat IKS

Rajah ini menunjukkan kategori penambahbaikan yang 
telah dilaksanakan oleh pihak syarikat IKS yang menyertai 
program ini. Kategori ini adalah berdasarkan jumlah 
penambahbaikan yang telah dilaksanakan oleh syarikat 
selepas pra penilaian oleh pihak NIOSH. 4 kategori yang 
diwujudkan adalah cemerlang, baik, memuaskan dan 
tidak memuaskan. 77% daripada keseluruhan peserta 
mencapai kategori cemerlang di mana pihak syarikat 
telah melaksanakan penambahbaikan lebih daripada 5 
cadangan yang diberikan oleh pihak NIOSH. 19% syarikat 
pula mencapai kategori baik dan 4% mencapai kategori 
memuaskan. Syarikat di bawah kedua-dua kategori ini 
telah melakukan penambahbaikan pada jumlah minimum 
iaitu sebanyak 5 penambahbaikan ataupun kurang 
daripada jumlah minimum yang ditetapkan.

7.0 HASIL PENAMBAHBAIKAN KKP 

Pra penilaian Pasca penilaian

Alat pemadam api diletakkan di 
tempat yang tidak bersesuaian dan 

tiada label

Tempat meletak alat pemadam api 
telah dilabelkan di tempat yang 

bersesuaian

Bahagian berputaran pada mesin 
tidak dipasang penghadang

Penghadang baru telah dipasang 
pada mesin

Railing tidak dipasang selepas kerja-
kerja pemindahan bahan mentah

Railing telah dipasang dan telah 
diubahsuai bagi memudahkan pekerja 
memasang semula setelah kerja-kerja 

pemindahan bahan mentah

Surgical mask yang dipakai oleh 
pekerja di waxing station adalah tidak 
sesuai disebabkan terdedah kepada 

asap bahan kimia

Pekerja menggunakan R95 mask 
yang lebih sesuai di waxing station

Barang bersepah dan sukar untuk 
di cari

Rak penyimpanan alatan telah 
disediakan

8.0 CABARAN PELAKSANAAN KKP DI 
IKS PROGRAM WISE

i. Sukar mendapatkan komitmen daripada pemilik atau pengurusan 
tertinggi syarikat yang terpilih untuk terlibat secara langsung di 
dalam pelaksanaan program WISE di tempat mereka.

ii. Terdapat syarikat yang menarik diri di saat akhir menyebabkan 
pengurangan jumlah syarikat yang menyertai program 
berkurangan daripada 50 kepada 47 sahaja.

iii. Tempoh masa yang diberikan bagi pelaksanaan penambahbaikan 
terlalu singkat.

9.0 KESIMPULAN

Program mengenai isu KKP ini dapat membantu IKS untuk 
mengenalpasti risiko, akibat dan mengetahui hak sebagai 
seorang pekerja dan majikan. Setiap pekerjaan mempunyai 
hazad-hazad tersendiri. Justeru, langkah-langkah pencegahan 
perlu dilaksanakan bagi mengurangkan risiko-risiko terjadinya 
kemalangan. Latihan kesedaran keselamatan dan kesihatan 
pekerjaan amat diperlukan dalam sesebuah organisasi dalam 
mencegah kemalangan dan penyakit ditempat kerja secara 
berterusan. Program ini dapat memberi kesedaran dan 
pengetahuan kepada majikan dan pekerja bagi mengurangkan 
kadar kemalangan di tempat kerja. Dengan adanya program 
ini dapat memberi ruang kepada IKS untuk mengadaptasikan 
aspek KKP dalam urusan kerja seharian seterusnya dapat 
mengurangkan kadar kemalangan dalam industri di Malaysia. IKS 
boleh berubah ke arah KKP yang lebih baik tetapi memerlukan 
bimbingan dan bantuan dari segi kepakaran dan peruntukan 
untuk lebih berdaya saing. Produktiviti memang berhubungkait 
dengan prestasi KKP dalam jangkamasa panjang.

Diharapkan program-program seperti ini akan diteruskan di masa 
hadapan bagi meningkatkan kesedaran majikan dan pekerja 
terhadap kepentingan pengurusan KKP seterusnya menerapkan 
budaya kerja selaamt dan sihat di Malaysia. IKS perlu maju 
kehadapan seiring dengan perkembangan KKP dunia. Visi Sifar; 
Selamat, Sihat dan Sejahtera.

Artikel ini ditulis bersama oleh: 

Pn Siti Faeza Binti Yani
•	 Ketua	Sektor	Pihak	Berkuasa	

Tempatan
•	 Kumpulan	Penyelidikan	Kajian	

Hazard Kesihatan, NIOSH & 
JKKP

•	 Pegawai	di	OSHMD,	CRD,	
NIOSH

Hj Mohd Esa Bin Baruji,
•	 Pakar	Teknikal	KKP	1,	CRD,	

NIOSH
•	 Ketua	Penyelidik,	Projek	Kajian	

Pemerkasaan KKP Majikan Utama 
NIOSH & JKKP

•	 Ketua	Penyelidik,	Projek	Kajian	
Hazard Kesihatan, NIOSH & JKKP

Sebarang pertanyaan, konsultansi dan khidmat nasihat IKS bolehlah dirujuk kepada:

Bahagian Pengurusan Keselamatan Dan Kesihatan Pekerjaan (OSHMD), 
Jabatan Perundingan Dan Penyelidikan Dan Pembangunan (CRD), 

Institut Keselamatan Dan Kesihatan Pekerjaan Negara (NIOSH).
E-mel: crd@niosh.com.my     Tel: 03-87692236

Whatsapp No: 013-2228155

Pada Selasa, 18 September 2018, siaran 
Selamat Pagi Malaysia di TV1, bersiaran 
bersama YBhg Tan Sri Lee Lam Thye pada 

jam 8.20 pagi. Program Malaysia Hari Ini (MHI) 
yang bersiaran pada 19 September 2018, pada 
jam 7.30 pagi juga bersama YBhg Tan Sri Lee 
Lam Thye bagi mempromosikan “Conference and 
Exhibition on Occupational Safety and Health” 
(COSH 2018), anjuran NIOSH.

COSH 2018 bertemakan “Enhancing OSH In New 
Digital Era” atau Memperkukuhkan Keselamatan 
dan Kesihatan Pekerjaan Dalam Era Digital 
Baru yang akan menangani cabaran-cabaran 
serta meningkatkan keselamatan dan kesihatan 
pekerja dengan pengesanan awal pendedahan 
kepada risiko, pembangunan langkah-langkah 
pencegahan dan pelaksanaan sistem dan dasar 
OSH dalam era digital baru.

Persidangan COSH 2018 kali ke 21 ini diadakan 
di Pusat Konvensyen Antarabangsa Putrajaya 
(PICC) Putrajaya pada 24-25 September 2018. 
Persidangan tahunan ini menjemput pakar-pakar 

dari dalam dan luar negara dari pelbagai bidang 
KKP yang akan berkongsi pengalaman dan 
membentang kertas kerja mereka. Sebanyak 
18 kertas kerja akan dibentangkan semasa 
persidangan COSH 2018 itu berlangsung. Kertas 
kerja kali ini memfokuskan terhadap keselamatan 
dan kesihatan pekerjaan dalam era digital baru. 
COSH 2018 kali ini akan dirasmikan oleh Timbalan 
Menteri Sumber Manusia iaitu YB Dato’ Mahfuz 
Omar. 

Seramai 1500 peserta yang telah mendaftarkan diri 
dalam persidangan COSH 2018 dan lebih kurang 
100 buah pempamer akan menyertai persidangan 
itu nanti yang akan mempamerkan produk-
produk Keselamatan dan Kesihatan Pekerjaan. 
Penglibatan dan penyertaan semua pihak amatlah 
dihargai dan diharapkan persidangan COSH 2018 
berjaya dan berjalan dengan lancar seperti yang 
dirancang. 

Pada 24-25 September 2018 telah 
berlangsung Persidangan dan Pameran 
bagi Keselamatan dan Kesihatan Pekerjaan 

kali ke 21 (COSH 2018) di Pusat Konvensyen 
Antarabangsa Putrajaya (PICC). Persidangan ini 
adalah perhimpunan tahunan yang berinformasi 
bagi setiap pengamal KKP untuk mengetahui 
maklumat serta perkembangan terkini di dalam 
bidang KKP serta berkongsi pengalaman demi 
memartabatkan budaya kerja selamat dan sihat. 
Pameran turut diadakan semasa persidangan 
itu berlangsung yang menghimpunkan syarikat-
syarikat, pembekal-pembekal di dalam industri 
KKP. 

Pada Isnin, 24 September 2018, Majlis Perasmian 
Persidangan dan Pameran bagi Keselamatan dan 
Kesihatan Pekerjaan kali ke-21 (COSH 2018) telah 
dirasmikan oleh YB Dato’ Mahfuz Omar, Timbalan 
Menteri Sumber Manusia. Turut sama menghadiri 
majlis perasmian persidangan itu, Dato’ Amir 
Omar, Ketua Setiausaha, Kementerian Sumber 
Manusia, YBhg. Tan Sri Lee Lam Thye, Pengerusi 
NIOSH, dan juga En. Ayop Salleh, Pengarah 
Eksekutif NIOSH. 

Persidangan dan Pameran bagi Keselamatan dan 
Kesihatan Pekerjaan kali ke-21 (COSH 2018) ini 
merupakan platform yang terbaik kepada para 
majikan dan pekerja untuk mengetahui maklumat 
serta perkembangan terkini di dalam bidang 
Keselamatan dan Kesihatan Pekerjaan (KKP) serta 
dapat menghasilkan cetusan idea dan pendekatan 
yang berguna dalam membantu para majikan 
dan pekerja secara amnya dan kerajaan khasnya 
untuk melaksanakan usaha penambahbaikan 
berterusan ke tahap yang lebih baik.

Penyertaan terdiri daripada peserta-peserta di 
kalangan pengamal-pengamal Keselamatan 
dan Kesihatan Pekerjaan (KKP), Orang Yang 
Kompeten (OYK), pihak majikan, pihak Pekerja, 
Penyelidik serta semua yang terlibat di dalam 
bidang KKP dari dalam dan luar negara. Gabungan 
dan garapan ilmu, pengalaman serta pengetahuan 
yang diperolehi menjadi input berguna di dalam 
merealisasikan usaha berterusan kerajaan dalam 
mencapai objektif kemalangan sifar di tempat 
kerja.

Tema COSH 2018 pada tahun ini bertajuk 
“Enhancing OSH In New Digital Era”. Ia dipilih 
sebagai penyediaan perubahan yang memerlukan 
pendekatan bagi mempromosikan budaya 
pembelajaran sepanjang hayat yang memberi 
manfaat kepada tenaga kerja global generasi 
akan datang. Persidangan tahun ini menekankan 
cabaran untuk menangani dan meningkatkan 
keselamatan dan kesihatan pekerja dengan 
pengesanan awal pendedahan kepada risiko, 

pembangunan langkah-langkah pencegahan, 
pelaksanaan sistem dan dasar OSH dalam era 
digital baru.

COSH 2018 kali ke-21 ini melibatkan 1,500 
peserta tempatan dan luar negara. Seramai 18 
pakar dari dalam dan luar negara termasuk dari 
Negara Singapura, Korea, UK dan Thailand telah 
dijemput untuk membentangkan ceramah dalam 
program 2 hari tersebut.

PROGRAM NIOSH 
BERSAMA SYARIKAT 
PENYIARAN

PERSIdANGAN dAN 
PAMERAN BAGI 
KESElAMATAN 
dAN KESIHATAN 
PEKERjAAN KAlI 
KE-21 (COSH 2018)

